
naniyam ayawan 1 Haku

nu muwasavak u kana temuwa’etu’ na dekalr mena’uwa datu
tinu’etu’an ni Haku ayawan mu, ulra na micepa mararengay pakadalram
kanmu kani Haku ayawan na pananadam temu’etu’ na sinsi. nantu ngadan
na tinaremingkok mu, mau i Cenunsen(f#>24:) kinuwa. di makanumen
mikapitu di iwaywaya lIra tuy kicungulran kana ayawan harem.

kemay Iralrakan diya mu, misaharan Ira cumuricuri pakavulavulay,
kana adi pakauwa menadama zemenga adiyu diya, di kaytayan na micepa
kana zemazenga di na pakavulavulay da dinawayan, semalra mau intaw na
pasevasevang cumuli temu’etu’. adiyu diya ulra a sinsi marengy kantaw
da ’pakaeman mukuwa ta kipanadam da cumuli kana sinsi, pangecengec ta
cumuli di ta itulusay ta kinasahar, di ta pupanayaw ta inlrangan, ta
piniangeran kema. kemadu Ira puteha Ira temu’etu’.

likudan Ira pacepa kana Siyongse huwalang (T E=Er), sahar kantu
tinu’tu’an ni Haku, markuret Ira da paduru kantu tinu’tu’an ni Haku,
kimirakad Ira temu’etu’.

palru harem mulavat Ira makaterun ’ami kemaku. nantu tinu’etu’an

kinakuwakuwa Ira, kemawan da mipalri kema na cau diya, di micepa kanta i

Taiwan mukuwa i valrakalraka kana duma diya na kanatar marpakuwakuwa
datu tinu’etu’an, salaw mulihu.

marengay i Haku ayawan mu, lralrak ku diya adi ku kasayhuwan
mu’uma da re’a da taramuna’, ku pakiyawanay peniya ku paysu, semalra
sipun ku pakiriv, ku saduwan anger adi ku Ira mupacacaran, arudun ku
anger di ku pupanayaw kanangku lima temu’etu’e daku pakatulis
kaningku, pakadalram da alrakan, adiya mukalrang kanangku inlrangan,
kema tu pauwayan datu tinu’etu’an. mau Ira kanidu na kemedeng pureha
mutuwa’uma Ira tu kawang na tinu’etu’.

nani na tinu’etu’an ni Haku ayawan mu, mau nantu kinirungec
parepauwauwa tu pauwayan, na pinakavulay diya tu dinawayan mu, mipalri,
mipiniangeran datu tinavawan na pinicaliyan na temuwamuwan.

kasaduwan na marekamelrimelri tu tinu’etu’an, ulra na karengarengac
na lralrakan, ulra na mukerengerengec Ira tu pinimudanganan na dawdawan

ma’ulid ta Ira marengay datu vulayan tinu’etu’an.

